
内容概要

　　张仲景为《伤寒卒病论》合十六卷，今世但传《伤寒论》十卷，杂病未见其书，或于诸家方中载
其一二矣。
翰林学士王洙在馆阁日，于蠹简中得仲景《金匮玉函要略方》三卷：上则辩伤寒，中则论杂病，下则
载其方，并疗妇人。
乃录而传之士流，才数家耳。
尝以对方证者，施之于人，其效若神。
然而或有证而无方，或有方而无证，救治治病其有未备。
国家诏儒臣校正医书，臣奇先校定《伤寒论》，次校定《金匮玉函经》，今又校成此书，仍以逐方次
于证候之下，使仓卒之际，便于检用也。
又采散在诸家之方，附于逐篇之末，以广其法。
以其伤寒文多节略，故断自杂病以下，终于饮食禁忌，凡二十五篇，除重复合二百六十二方，勒成上
、中、下三卷，依旧名日《金匮方论》。
臣奇尝读《魏志&middot;华佗传》云：&ldquo;出书一卷日：此书可以活人。
&rdquo;

章节摘录

　　若人能养慎，不令邪风干忤经络；适中经络，未流传脏腑，即医治之。
四肢才觉重滞，即导引、吐纳、针灸、膏摩，勿令九窍闭塞；更能无犯王法禽兽灾伤，房室勿令竭乏
，服食节其冷、热、苦、酸、辛、甘，不遗形体有衰，病则无由入其腠理。
腠者，是三焦通会元真之处，为血气所注；理者，是皮肤脏腑之文理也。
三、问日：病人有气色见于面部，愿闻其说。
师日：鼻头色青，腹中痛，苦冷者死；鼻头色微黑者，有水气；色黄者，胸上有寒；色白者，亡血也
，设微赤非时者死；其目正圆者痉，不治。
　　又色青为痛，色黑为劳，色赤为风，色黄者便难，色鲜明者有留饮。
四、师日：病人语声寂然喜惊呼者，骨节间病；语声咽咽然不彻者，心膈间病；语声啾啾然细而长者
，头中病。
五、师日：息摇肩者，心中坚；息引胸中上气者，咳；息张口短气者，肺痿唾沫。
六、师日：吸而微数，其病在中焦，实也，当下之即愈；虚者不治。
　　&hellip;&hellip;

